
 
ᑐᓴᕋᑦᓴᖅ 

PO Box 900, KUUJJUAQ (QUEBEC) J0M 1C0 
TEL : 1-844-964-2244 / 819 964-2222 FAX : 819 964-2888 

ᑐᓴᕐᑕᐅᓴᐅᑎᒋᒋᐊᓕᒃ 
 
 

ᐅᒃᑯᐃᑕᐅᓂᖓ ᐅᖄᖃᑎᒌᓐᓂᒃ ᐊᐅᒃᑯᑦ ᐱᑕᑦᓴᖃᓗᐊᕐᓂᒧᑦ/ᒪᒪᕐᓴᐅᑎᖃᓗᕐᓂᒧᑦ 

 
ᑰᑦᔪᐊᖅ, ᓄᕕᒻᐱᕆ 16, 2018 – ᓯᓚᕐᔪᐊᒥ ᐊᐅᒃᑯᑦ ᐱᑕᑦᓴᖃᓗᐊᕐᑌᓕᑎᑦᓯᓂᕐᒧᑦ/ 
ᒪᒪᕐᓴᐅᑎᖃᓗᐊᕐᑎᓯᑦᑌᓕᓂᕐᒧᑦ ᐅᓪᓗᖁᑎᖓ ᓄᕕᒻᐱᕆ 14ᖑᓚᐅᕐᖁᖅ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 
ᐅᖄᖃᑎᒌᒍᑎᖃᓯᑦᓱᑎᑦ ᑖᑦᓱᒥᖓ ᐊᑌᓐᓇᑐᒥᒃ ᐋᓐᓂᐊᒍᑎᐅᔪᒥᒃ ᓱᕐᕃᔪᒥ ᐊᒥᓱᓂ ᓄᓇᕕᒻᒥᐅᓂᑦ. 
 
ᐱᓕᐅᑎᓂᖃᕐᓂᖁᖅ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ ᕓᔅᐳᒃᑲᓂ, ᓄᓇᕕᒻᒥᐅᓕᒫᑦ ᐊᓪᓚᖁᔭᐅᑎᓱᑎᑦ 
ᑐᑭᓯᒪᔭᒥᓂᑦ ᐊᐅᒃᑯᑦ ᐱᑕᑦᓴᖃᓗᐊᕐᓂᒧᓕᖓᔪᓂᑦ/ᒪᒪᕐᓴᐅᑎᖃᓗᐊᕐᓂᒧᓕᖓᔪᓂᑦ. ᑐᑭᓯᑎᑦᓯᒍᑎᐅᓂᐊᕐᑐᖅ 
ᖃᐅᔨᒪᒍᓯᖏᓐᓂᑦ ᑖᑦᓱᒧᖓ ᐋᓐᓂᐊᒧᓕᖓᔪᓂᑦ. ᐱᓇᓱᐊᕈᓯᓕᒫᒥ ᕓᔅᐳᒃᑯᑦ, ᐊᓪᓚᓯᒪᔪᕐᑕᓖᑦ ᓱᓇᐅᓂᖓᓂ 
ᐊᐅᒃᑯᑦ ᐱᑕᑦᓴᖃᓗᐊᕐᓂᖅ/ᒪᒪᕐᓴᐅᑎᖃᓗᐊᕐᓂᖅ, ᐊᑦᑕᓇᕐᑐᒥᒍᑎᐅᑐᐃᓐᓇᕆᐊᓖᓪᓗ ᑖᑦᓱᒧᖓᒧᓕᖓᔪᑦ ᖃᓄᕐᓗ 
ᑌᒣᑦᑐᑖᖕᖏᒍᑎᐅᒍᓐᓴᑐᑦ ᓇᐅᓕᒫᓄᑦ ᑐᓴᕐᑎᓯᒍᑎᐅᓐᓂᖁᑦ. 
 
ᑖᓐᓇ ᐊᑑᑎᔭᐅᔪᕕᓂᖅ ᐃᓄᓐᓂᑦ ᑲᓲᒪᖃᑎᒌᑦᑎᓯᓐᓂᖁᖅ ᐅᖄᖃᑎᒌᑦᓱᑎᓗ. ᐱᒋᐊᕐᑎᓯᒍᑎᐅᔪᖅ 
ᓄᓇᓕᓕᒫᓂ ᑐᑭᓯᒪᔭᐅᑎᑦᓯᓂᕐᒥᒃ ᐱᓇᓱᑦᑕᐅᔪᒥ ᐃᓗᓯᓕᕆᓂᕐᒥ ᐱᓇᓱᑦᑎᓄᑦ ᓄᓇᓕᒻᒥᓗ ᐱᓇᓱᑦᑎᓄᑦ 
ᑖᒃᑯᓄᖓᓄᓕᖓᔪᓂᑦ ᖃᓄᐃᓗᕈᑎᖃᓂᐊᕐᒪᑕ ᑕᕐᕿᐅᓚᖓᔪᓂ. ᑮᓇᐅᔭᖃᕐᑎᑕᐅᒍᓐᓇᑐᑦ ᓄᓇᓖᑦ 
ᓱᖃᑦᓯᑎᑦᓯᒍᑎᑦᓴᒥᓂᑦ ᓂᕿᑦᓯᐊᑐᒪᓂᕐᓄᓕᖓᔪᓂᑦ ᐃᓗᓯᕐᓱᓯᐊᕐᓂᒥᓗ ᐃᓅᓯᖃᕐᓂᒧᓕᖓᔪᓂᑦ 
ᓄᖑᑎᕆᒍᑎᑦᓴᐅᔪᓂᑦ ᐊᐅᒃᑯᑦ ᐱᑕᑦᓴᖃᓗᐊᕐᓂᒥᒃ/ ᒪᒪᕐᓴᐅᑎᖃᓗᐊᕐᓂᒥᒃ. ᑖᒃᑯᑎᒎᓇ ᑐᑭᓯᒪᑎᑦᓯᒍᑎᑎᒍᑦ, 
ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᓄᐃᑦᓯᒐᓱᒃᑯᑦ ᐃᓘᓐᓇᖏᓐᓄᑦ ᐊᔪᐃᓐᓇᕈᑎᐅᓂᐊᕐᑐᒥᒃ ᓄᓇᓕᒻᒥ 
ᓄᓇᓕᓕᒫᓂᓗ ᐱᓇᓱᖃᑎᒌᑦᑐᓴᔦᑦ ᑲᒪᒋᐊᕈᓐᓇᓂᐊᕐᒪᑕ ᐊᒥᓱᐃᓂᑦ ᐱᓀᓗᑕᖃᕈᑎᐅᔪᒥᒃ. 
 
ᑐᑭᓯᒪᔭᐅᒋᐊᓕᓕᒫᑦ ᑐᑭᓯᒪᔭᐅᑎᑦᓯᒐᓱᓐᓂᒧᓕᖓᔪᑦ ᓄᐃᑕᕗᑦ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 
ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓᓂ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔪᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᖃᕐᓱᓂ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂ ᐃᓄᖁᑎᖏᓐᓂ 14ᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 

